
CITRA KOKURIKULUM .indd   2 29/06/2016   3:28 PM

Citra Kokurikulum

Penulis Utama:
Ahmad Esa1, Mohd Khir Mohd Nor2, Nawawi Jusoh3, 

Norashidah Abd Rahman4, Zalinah Salehon5

Email:
khir@uthm.edu.my1, nrashida@uthm.edu.my4, 

zalinah@uthm.edu.my5

Abstrak: Kokurikulum kerap dianggap sebagai membuang masa, boleh 
mendatangkan kecederaan, terdedah dengan elemen tidak sihat dan 
meletihkan tubuh badan dalam kalangan mereka yang menyertainya. 
Namun, buku ini boleh mengubah persepsi negatif terhadap 
kokurikulum. Para penulis merupakan Ketua Jabatan Kokurikulum 
yang arif dengan bidang kokurikulum masing-masing. Perkongsian 
pengetahuan dan pengalaman mereka dapat dijadikan sandaran bahawa 
kokurikulum dapat menjadi wadah penerapan dalam membangunkan 
Kemahiran Berfikir Aras Tinggi (KBAT) dalam kalangan mahasiswa. 
Mereka juga melontarkan pandangan bahawa kokurikulum merupakan 
wahana dalam pembangunan kemahiran insaniah mahasiswa yang 
menjadi batu asas dalam melahirkan modal insan yang holistik secara 
menyeluruh. Semoga manfaat yang diperoleh menerusi buku ini 
menjadi realiti dalam membangunkan insan dengan kita turut 
mendukung peranan dan fungsi kokurikulum sebagai pelengkap kepada 
kokurikulum.

Kata Kunci: Kokurikulum, holistik, Kemahiran Berfikir Aras Tinggi 
(KBAT)

Salam Hormat, Salam Sejahtera dan Salam 1Malaysia.

Dengan ucapan penuh kesyukuran di atas keizinan-NYA, saya amat 
berbesar hati dengan kelahiran buku “Citra Kokurikulum” hasil 
usaha Pusat Kokurikulum, Universiti Tun Hussein Onn Malaysia 
(UTHM). Saya mengucapkan setinggi-tinggi tahniah khususnya 
kepada kepimpinan Pusat Kokurikulum dan semua individu-
individu yang bertanggungjawab di atas kejayaan ini. Saya juga 
mengalungkan ucapan syabas dan tahniah di atas komitmen dan 
inisiatif yang dizahirkan.

Falsafah Pendidikan Kebangsaan memberi fokus kepada 
melahirkan insan yang seimbang daripada segi jasmani, emosi, 
rohani, intelek dan sosial. Dalam bidang penulisan akademik, agak 
kurang buku yang mengutarakan tema melahirkan modal insan 
yang seimbang dalam memenuhi tuntutan masyarakat dan negara. 
Kebanyakan pembaca berpendapat bahawa banyak buku ditulis 
adalah mengkhusus berdasarkan bidang. Oleh itu, saya seperti 
yang dimaklumkan bahawa “Citra Kokurikulum” bertujuan dicipta 
untuk menampung kekurangan tersebut. Apatah lagi bidang ilmu 
yang cuba diangkat oleh para penulis ialah berhubungan dengan 
kokurikulum di Institusi Pengajian Tinggi khususnya kokurikulum 
di Universiti Awam. Ia merupakan satu bidang yang kadang kala 
menimbulkan polemik dalam kalangan ahli akademik mahupun 
masyarakat. Kokurikulum kerap dianggap sebagai membuang 
masa, boleh mendatangkan kecederaan, terdedah dengan elemen 
tidak sihat seperti merokok, meletihkan tubuh badan dalam 
kalangan mereka yang menyertainya. Namun, buku ini boleh 
mengubah persepsi negatif terhadap kokurikulum.

Kata Pengantar

Citra Kokurikulum

Individu-individu yang menjadi penulis “Citra Kokurikulum” 
adalah merupakan mereka yang terlibat langsung dalam program-
program kokurikulum itu sendiri. Perkongsian pengetahuan dan 
pengalaman mereka berkaitan dengan sukan, kebudayaan, sastera 
liberal, khidmat komuniti, kepimpinan, pengucapan awam, 
keusahawanan, daya usaha dan inovasi dan kesukarelawanan 
(badan beruniform) dapat dijadikan sandaran bahawa kokurikulum 
dapat menjadi wadah penerapan dalam membangunkan 
Kemahiran Berfikir Aras Tinggi (KBAT) dalam kalangan mahasiswa.

Semoga manfaat yang diperoleh menerusi buku ini menjadi 
realiti dalam membangunkan insan dengan kita turut mendukung 
peranan dan fungsi kokurikulum sebagai pelengkap kepada 
kurikulum. Nawaitu kita, untuk memajukan anak bangsa demi 
keharmonian masyarakat dan negara. Ibarat bidalan lama, ‘Bulat 
air dek pembetung, bulat kata dek muafakat,’ dan ‘bersatu kita 
teguh, bercerai kita roboh.’

Sekian terima kasih.

“DENGAN HIKMAH KITA MENEROKA”

PROF. DATUK DR. MOHD NOH DALIMIN
Naib Canselor, Universiti Tun Hussein Onn Malaysia

Syukur ke hadrat Allah SWT dengan izin-Nya, buku sulung Pusat 
Kokurikulum Universiti Tun Hussein Onn Malaysia (UTHM) dapat 
diterbitkan. Kami menginsafi bahawa ilmu, idea dan cetusan rasa 
yang dimiliki sewajarnya dikongsi bersama dengan para pembaca 
dan yang lebih utama gerak kerja kami di Pusat Kokurikulum 
UTHM dalam menghasilkan buku ini mendapat keredaan Allah.

Bertitik tolak daripada kesedaran tersebut, kami sedaya upaya 
mengutarakan segala pengalaman, ilmu dan kemahiran untuk 
pelajar dan pembaca budiman secara tulus ikhlas dan penuh 
kebertanggungjawapan. Oleh itu, corak penulisan buku ini diolah 
berdasarkan kisah benar yang telah dilalui dan dirasai oleh para 
penulis. Pastinya pengisian buku ini membawa impak yang sangat 
signifikan dalam bidang kokurikulum dan masyarakatnya lantaran 
para penulis merupakan Ketua Jabatan yang berkhidmat di Pusat 
Kokurikulum UTHM.

Sebagai Ketua Jabatan Keusahawanan dan Daya Usaha dan Inovasi, 
Ketua Jabatan Sukan, Kebudayaan dan Sastera Liberal, Ketua 
Jabatan Khidmat Komuniti, Kepimpinan dan Pengucapan Awam 
dan Ketua Jabatan Kesukarelawanan, mereka adalah sumber yang 
autentik untuk mengupas peranan dan faedah berkokurikulum, 
signifikan kokurikulum terhadap pembangunan nilai, kemahiran 
insaniah dan penghasilan Holistic Student Development (HSD).

Di samping itu juga merekalah personel yang layak berbicara 
berkaitan hubungan kokurikulum dalam memasyarakatkan 
mahasiswa, menyatapadukan dan mengintegrasi rakyat Malaysia, 
mencerakinkan pemimpin dan pengikut, menilai watak dan 

Prakata

perwatakan dalam gelanggang pertandingan lisan dan kontradiksi 
idea yang sekali gus mengorganisasi modal insan kelas pertama. 
Mereka adalah saksi mata yang melihat secara nyata peranan 
kokurikulum sebagai pelengkap kepada kurikulum dalam wadah 
kelahiran individu yang mempunyai pengintegrasian jasmani, 
emosi, rohani, intelek dan sosial.

Bagi menambah keceriaan dalam membaca buku ini, pendekatan 
yang kami ambil ialah integrasi penulisan akademik dan naratif 
dalam penulisan novel. Semoga buku ini menjadi sumber 
inspirasi dan hiburan serta menjadi sumber rujukan kepada para 
penyelidik glokal dan glokal. Selanjutnya, kami berkasad untuk 
terus istiqamah dalam menerbitkan buku, buletin, newsletter dan 
risalah maka kritikan membina daripada pembaca sangat kami 
alu-alukan.

Dalam melengkapkan dan mewarnai penulisan buku ini, 
pengalaman staf Pusat Kokurikulum turut diangkat untuk dikongsi 
bersama pembaca. Sekalung penghargaan ditujukan kepada staf 
yang terlibat.

Aspirasi insan dan ukhwah menerusi kokurikulum.
Sekian, Wasalam.

Profesor Madya Dr. Hj. Ahmad bin Esa
Pengarah Pusat Kokurikulum 
Universiti Tun Hussein Onn Malaysia
April 2015

1

Kokurikulum Pemangkin Pelajar Holistik: Fantasi atau Realistik

PEMBANGUNAN PELAJAR HOLISTIK

Mampukah para pendidik di Malaysia melahirkan pelajar yang 
holistik? Adakah sistem pendidikan di Malaysia merupakan 
wadah terbaik dalam merealisasikan keinginan rakyat Malaysia 
supaya lebih ramai pelajar yang menjadi modal insan sempurna? 
Dalam konteks pembangunan pelajar holistik sebagai modal insan 
sempurna, adakah harapan tersebut satu yang realistik atau fantasi? 
Untuk menjawab semua soalan yang dikemukakan, adalah lebih  
baik, maksud pelajar holistik diperjelaskan untuk kefahaman 
bersama. Pelajar holistik ialah pelajar yang mempunyai keupayaan 
minda, psikomotor, rohani, emosi dan sosial secara berintegrasi 
dan bersepadu. Menurut Donahoo (2008), konsep pembangunan 
pelajar holistik berfokuskan kepada perspektif berpusatkan pelajar 
yang termasuk menghadiri dengan keperluan intelektual, fizikal 
dan rohani mereka. Dengan kata lain menggunakan kerangka 
konsep 4C framework iaitu “culture, curriculum, cocurriculum, 
and community” untuk memastikan pembangunan pelajar holistik 
adalah kekal holistik dan berpusatkan pelajar.

Apabila berbicara berkaitan elemen minda, psikomotor, rohani 
dan emosi yang cuba dibangunkan dalam kalangan pelajar di 
Malaysia, elemen-elemen tersebut telah pun terangkum dalam 
Falsafah Pendidikan Kebangsaan (FPK). FPK telah menyebut 
bahawa, 

“Pendidikan di Malaysia adalah satu usaha 
berterusan ke arah memperkembangkan lagi 
potensi individu secara menyeluruh dan bersepadu 

BAB 1

Kokurikulum Pemangkin Pelajar Holistik: 
Fantasi atau Realistik

Apabila Pasukan Beruniform Berperang!

CAHAYA

Hijau, biru, kuning dan kelabu, begitulah warna-warna cahaya yang 
singgah masuk ke ruang mata apabila  baris demi baris pasukan 
beruniform yang terdiri daripada pasukan Pasukan Latihan Pegawai 
Simpanan (PALAPES), Sukarelwanan Polis Siswa Siswi (SUKSIS), 
Siswa Siswi Pertahanan Awam (SISPA), Briged RELA Siswa Siswi 
(RELASIS) dan Kelana Siswa menghentakkan kaki melewati ruang 
legar Pusat Kokurikulum Universiti Tun Hussein Onn Malaysia 
(UTHM) pada pagi berlangsungnya Upacara Perasmian Bangunan 
Pusat Kokurikulum. 

Entah dari mana suara lantang tadi datang, sekarang kelihatan jelas 
seorang pemuda tegap penuh semangat memimpin perbarisan 
masuk bagi pasukan badan beruniform dari Teras Kesukarelawanan 
universiti terbilang ini. Sebahagian mereka kelihatan menutup 
bilah kelopak mata bila diterjah cahaya mentari pagi yang 
menyusup dari celah di antara bangunan Pusat Kokurikulum dan 
Kompleks Kolam Renang UTHM. Sedang kebanyakan rakan-
rakan lain masih lena dibuai mimpi, mereka yang berjiwa kental 
ini kelihatan bersemangat rela menolak kehangatan selimut di 
kesejukan pagi demi menjayakan aktiviti yang julung-julung kali 
disertai.

FITRAH INSANI

Adakah yang lain tidak mempunyai semangat begini? Jika 
difikirkan dengan teliti, dirujuk dengan mata hati, sebenarnya 

BAB 2

Apabila Pasukan Beruniform Berperang!

Program Perantis dalam Kursus Kokurikulum Keusahawanan : 
Ramai Mahasiswa Insaf

PENGENALAN

Konsep perantis merupakan rancangan perniagaan yang popular 
di kaca TV yang diperkenalkan dan dihoskan secara peribadi oleh 
Donald Trump di peringkat global (Gambar rajah 1).  Di peringkat 
Asia pula, program yang serupa dihoskan pula oleh  Tan Sri Tony 
Fernandes  (Gambar rajah 2).  Program  asal “Apprentice”  yang 
dihos oleh Donald Trump telah menjadi rancangan TV popular 
No.1 di seluruh Amerika Syarikat. 
                      

Gambar rajah 1: Donald Trump
(http://www.wpxi.com/s/donald-trump/)  

Gambar rajah 2: Tan Sri Tony 
Fernandez

(https://www.google com/ #q= tony + fernandes)

              
  

BAB 3

Program Perantis dalam Kursus 
Kokurikulum Keusahawanan : 
Ramai Mahasiswa Insaf

Siapa kata Sukan tidak Membantu Masyarakat

Ramai atlet bercita-cita untuk menjadi terkenal dalam sukan 
masing-masing. Tetapi menjadikan ia sebagai salah satu cara untuk 
mengejar kemasyhuran adalah tidak benar kerana ianya lebih 
daripada membina kemasyhuran semata-mata. Di Amerika Syarikat 
dan negara-negara Eropah, sukan memainkan peranan penting di 
dalam kehidupan bermasyarakat. Masyarakat pula memberikan 
pengaruh yang kuat kepada pencapaian ahli sukan. Melaluinya 
mereka mempelajari disiplin diri, kerjasama dan bertoleransi untuk 
mencapai kejayaan. Menurut satu kajian di Amerika Syarikat oleh 
Rick Telander (2011), hasil kajian yang diperolehi menunjukkan 
65 peratus daripada atlet muda Amerika bersukan adalah kerana 
untuk bersama kawan-kawan, manakala 71 peratus tidak ambil 
peduli jika tiada seorang pun menjaringkan gol dan 90 peratus 
lebih rela kalah daripada tidak bermain langsung. Statistik ini 
menunjukkan betapa pentingnya sukan dalam masyarakat untuk 
membentuk persekitaran sosial yang positif dalam merapatkan 
hubungan sesama masyarakat selain daripada melahirkan ahli 
sukan yang bertaraf dunia.  Menurutnya lagi pengajaran hidup 
juga boleh diperolehi dengan bersukan. Majoriti daripada 
masyarakat juga percaya sukan dapat membangunkan  perpaduan 
masyarakat, persamaan kaum, toleransi dan keupayaan bekerja 
dalam kumpulan (Mohammad Younis Khan, 2012).

Adakalanya sukan juga selalu dianggap sesuatu yang tidak 
mendatangkan apa-apa kepentingan atau faedah kepada 
masyarakat atau individu. Malah kadang kala sukan juga boleh 
mendatangkan masalah kepada mereka seperti gelaja sosial, 
rasuah dan dadah. Walau bagaimanapun melalui sukan jugalah 
semangat kenegaraan dan perpaduan kaum dapat dipupuk. 

BAB 4

Siapa kata Sukan tidak Membantu 
Masyarakat?

Kemahiran Berfikir Aras Tinggi (KBAT) dalam Teras Kokurikulum 
Daya Usaha & Inovasi

PENGENALAN 

Konsep Kemahiran Berfikir Aras Tinggi (KBAT) merupakan salah 
satu daripada enam inisiatif penting untuk dicapai dalam Pelan 
Pembangunan Pendidikan Malaysia (PPPM) 2013-2025. Pelan 
ini telah dilancarkan pada 6 September 2013. KBAT bertujuan 
untuk  melahirkan golongan pelajar sekolah yang berdaya saing 
serta berfikiran kreatif dan inovatif dalam menyelesaikan masalah 
semasa menjalankan aktiviti yang dirancang oleh pihak KPM atau 
sekolah.  Selain itu, pelajar dapat bertindak cepat serta bijak dan 
berhemah dalam membuat keputusan. Lembaga Peperiksaan KPM 
telah bekerja keras untuk menghasilkan Buku Pentaksiran KBAT 
bagi kegunaan pelbagai pihak seperti dalam Pentaksiran Berasaskan 
Sekolah (PBS) untuk pelajar yang menduduki Peperiksaan UPSR 
dan PMR. Konsep PBS ini telah dilaksanakan secara rasmi untuk 
pelajar tahun satu mulai 1 Januari 2011. 

Dengan wujudnya PBS, merit pelajar berdasarkan peperiksaan 
semata-mata akan dapat dikurangkan. Situasi ini juga akan 
memberi peluang kepada guru dan murid untuk memberi tumpuan 
kepada usaha meningkatkan kemahiran berfikir (thinking skills)  
serta kreatif dan inovatif.

Perbincangan seterusnya bab ini akan memberi fokus kepada aspek 
kreativiti dan kemahiran berfikir secara kreatif bagi penyelesaian 
masalah.

BAB 5

Kemahiran Berfikir Aras Tinggi (KBAT) 
dalam Teras Kokurikulum Daya Usaha 
& Inovasi

CITRA KOKURIKULUM .indd   43 29/06/2016   3:28 PM



67

Siapa Kata Kokurikulum Membuang Masa?

Umum  sering  berbicara tentang suatu rangkai kata klise iaitu, 
“Kalau tak kenal, maka tak cinta,’ apabila dah kenal, emosi 
kita bertukar daripada tidak suka kepada suka, daripada ragu 
kepada pasti dan daripada tidak berminat kepada berminat. 
Begitulah kokurikulum, bagi mereka yang belum mengenali 
apa itu kokurikulum? Pelbagai persepsi dilontarkan, ada yang 
memuji namun tidak kurang yang membenci. Malahan ada juga 
ahli akademik dan pelajar sendiri yang berpendapat penglibatan 
individu dalam kokurikulum sama ada sebagai ahli mahupun 
sebagai tenaga pengajar atau penasihat yang mengikuti sesuatu 
jenis kokurikulum sebagai satu penglibatan yang membuang 
masa dan tidak memperoleh sebarang manfaat. Terdapat juga 
pandangan yang lebih ekstrem, apabila mereka menyatakan 
penglibatan dalam kokurikulum boleh membawa kesan negatif 
kepada individu.

TANGGAPAN NEGATIF

Pandangan-pandangan yang menyatakan kokurikulum memberi 
kesan negatif kepada individu, membuang masa dan tidak 
mendatangkan manfaat turut didokong oleh beberapa siri kajian 
yang telah dijalankan. Antaranya, Terenzini, Pascarella & Blimling 
(1996) dan Baxter (1992) yang menyatakan bahawa penglibatan 
pelajar dalam kokurikulum adalah dianggap bukan keutamaan 
berbanding dengan penglibatan dalam aktiviti akademik. Queck 
Chin Hwee (1994), pula menyatakan penglibatan dalam sukan 
mengganggu pelajaran kerana mengambil masa yang lama. 
Di samping itu berdasarkan analisis yang dijalankan oleh Md 

BAB 6

Siapa Kata Kokurikulum Membuang Masa?

Jika tidak dipecahkan Ruyung

Siapa aku? Perlukah kau tahu.
Aku hanya insan biasa.

Insan yang bernama namun tak sehebat mana
Namun ada sesuatu yang perlu kau tahu.

Pengetahuan dan pengalamanku ingin ku kongsi bersama.
Agar dapat dijadikan pedoman
Kalian, si pembaca budiman.

~ Zalinah bte Salehon, Vistana Hotel, Kuala Lumpur, 
27 Januari 2015

Perjalanan hidupku bermula kira-kira 40 tahun yang lalu. Hari 
berganti hari. Minggu berganti minggu. Tahun berganti tahun. 
Setiap langkahku diiringi doa ayah dan ibu. Kini ditemani suami 
dan dua putera. 

Pelbagai pengalaman hidup yang aku lalui menambah kematangan 
diri. Dahulu, aku tak pernah memahami apa yang terjadi. Aku 
selalu tertanya-tanya tentang banyak perkara. Mengapa dan 
kenapa sesuatu itu berlaku. Alhamdulillah! Kini, seiring dengan 
pertambahan usia, banyak perkara yang semakin aku fahami. 
Mengapa sesuatu perkara itu terjadi. Sesungguhnya, Allah SWT  
tidak menjadikan sesuatu itu dengan sia-sia. Ada hikmah yang 
perlu diteroka.

Perjalanan hidupku ketika di awal persekolahan dahulu iaitu di 
bangku sekolah rendah, penuh dengan cerita kejayaan akademik. 
Ketika itu, secara tidak aku sedari, sebenarnya aku telah terlibat 
dengan aktiviti kokurikulum. Seingat aku aktiviti sedemikian 
pada ketika itu lebih dikenali sebagai aktiviti luar darjah. Aku 

BAB 7

Jika tidak dipecahkan Ruyung

Coretan Pengalaman Staf Pusat Kokurikulum UTHM

Berbeza insan berbeza jugalah pengalaman dan perjalanan 
kehidupannya. Ini menjadi faktor yang mempengaruhi kematangan 
berfikir, persepsi dan menilai diri dalam meneruskan kehidupan 
serta berinteraksi dengan pelbagai keadaan. Berkhidmat di Pusat 
Kokurikulum UTHM dan terlibat secara langsung dengan pelbagai 
aktiviti kokurikulum sudah pasti memberikan pengalaman 
bermakna. Pengalaman ini wajar dikupas dan dikongsikan setulus 
mungkin agar memberi manfaat, teladan dan sempadan kepada 
orang lain.

CORETAN PENGALAMAN 1

ANTARA JOHOR KE YOGJAKARTA

Cerita Pak Tua (panggilan kepada arwah datuk) kepada saya tentang 
bagaimana dia bersama empat orang adik beradiknya, seorang 
sepupu lelaki dan dua orang sepupu perempuannya menaiki 
sampan untuk sampai ke Tanah Melayu membuat saya selalu 
membayangkan betapa kuatnya semangat mereka untuk berhijrah. 
Saya pernah bertanya kepada Pak Tua,  Mengapa tinggalkan Tanah 
Jawa. Jawapannya adalah hidup di sana susah. Saya tidak pernah 
memikirkan hidup susah yang dimaksudkan oleh Pak Tua. Apa 
yang saya ingat dan lihat Pak Tua memang seorang yang sangat 
rajin dan tekun dalam apa jua kerja yang dilakukan. Mungkin 
kerana tidak mahu mengingatkan kesusahan hidup di Tanah Jawa 
Pak Tua tidak pernah bercerita kepada cucunya  tentang asal 
usulnya sehinggalah dia meninggal dunia. Sebagai salah seorang 
cucu saya rasa agak terkilan sebab tidak dapat menjejak asal usul 
Pak Tua.

BAB 8

Coretan Pengalaman Staf Pusat 
Kokurikulum UTHM

